
Nd. 660. Nefndarálit [94. mál]
um frv. til I. um breyt. á I. nr. 50 1948, um bráðabirgðabreytingu nokkurra laga o. fl.

Frá meiri hl. heilbrigðis- og félagsmálanefndar.

Nefndin hefur ekki getað staðið saman um afgreiðslu málsins. Meiri hl. nefndar-
innar leggur til, að frv. verði afgreitt með rökstuddri dagskrá, en minni hlutinn,
GÞG og JÁ, sem hefur þegar skilað sérstöku áliti, leggur til, að frv. verði samþykkt.

Árið 1946 voru sett lög um opinbera aðstoð við byggingar íbúðarhúsa í kaup-
stöðum og kauptúnum. Þriðji kafli þeirra laga er um íbúðabyggingar sveitarfélaga.
Þar eru m. a. svolátandi ákvæði:

"Nú færir sveitarstjórn félagsmálaráðuneytinu sönnur á .... að nauðsyn sé
slíkra íbúðabygginga, sem hér um ræðir, og skal þá ríkissjóður lána þeim sveitar-
félögum, sem reisa slíkar íbúðir, 75% af byggingarkostnaði hverrar íbúðar, en þar
skal ekki lóð með talin. Lán þessi skulu vera til 50 ára með 3% ársvöxtum, og greiðast
vextir og afborganir með jöfnu árlegu gjaldi. Ríkissjóður leggur enn fremur fram
10% af byggingarkostnaðinum sem vaxtalaust lán til 50 ára. Lán þessi eru afborg-
unarlaus fyrstu 15 árin og greiðast síðan með jöfnum árlegum greiðslum á 35 ár-
um. Ef sveitarstjórn ákveður að afskrifa þau 15%, sem sveitarsjóður leggur fram
án atbeina ríkissjóðs, er ríkisstjórninni heimilt að gefa eftir vaxtalausa lánið."

Lagaákvæðum þessum, ef framkvæmd yrðu, hlutu að fylgja miklar fjárhags-
legar skuldbindingar fyrir ríkissjóð, þar sem ríkinu var gert að skyldu að lána
sveitarfélögum, sem hefðu með höndum framkvæmdir samkvæmt þessum kafla lag-
anna, fé, er næmi 75% af byggingarkostnaði, til 50 ára með 3% vöxtum. í viðbót við
þetta skyldi svo ríkissjóður leggja fram 10% af byggingarkostnaði húsanna sem
vaxtalaust lán til 50 ára og ríkisstjórninni jafnframt heimilað að gefa eftir að fullu
þann hluta lánsfjárins.

Það kom fljótlega í ljós, að örðugt reyndist að standa við þessar skuldbind-
ingar sökum fjárskorts. Fyrir því var á þingi 1948 sett löggjöf um bráðabirgðabreyt-
ing þessara laga o. fl., þar sem svo er kveðið á, að ákvæði III. kafla laganna varðandi
fjárframlög og lánveitingar af hálfu ríkissjóðs til sveitarfélaga komi því aðeins til
framkvæmda, að sérstök heimild sé veitt til þess í fjárlögum hverju sinni, enda nái
skylda sveitarfélaga til íbúðarhúsabygginga samkvæmt tilvitnuðum kafla laganna
ekki framar en tilskilinn styrkur eða lánveiting af hálfu ríkissjóðs kemur til.

Þar sem fjárhagur ríkisins er sízt betri nú heldur en 1948, getur meiri hl. nefnd-
arinnar ekki mælt með því, að frv. verði lögfest, en leggur til, að deildin afgreiði
það með svo hljóðandi

RÖKSTUDDRI DAGSKRÁ:
Þar sem nauðsyn ber til, að ríkið forðist skuldasöfnun limfram það, sem orðið

er, en miklar kvaðir hvíla á ríkissjóði, telur deildin ekki fært að fella úr gildi að
svo stöddu fyrsta lið 1. gr. laga nr. 50 1948, um bráðabirgðabreyting nokkurra laga
o. fl., og tekur fyrir -næsta mál á dagskrá.

